საბინის ვაქცინის ინსტიტუტი
საბინის ვაქცინის ინსტიტუტი საქართველოში 2014 წლიდან ახორციელებს Gavi-ის მიერ დაფინანსებულ  „იმუნიზაციის მდგრადი დაფინანსების“ პროექტს. პროექტი მიზნად ისახავს გავის ფინანსური მხარდაჭერის დასრულების პერიოდისათვის იმუნიზაციის პროგრამის მდგრადობის ხელშეწყობას იმუნიზაციის დაფინანსების, ეფექტური საკანონმდებლო და მარეგულირებელი გარემოს სრულყოფისა და დაინტერესებულ მხარეებთან ადვოკატირების გზით. 
[bookmark: _GoBack] პროექტის ფარგლებში განხორციელებულია შემდეგი აქტივობები:
· ევროპის რეგიონული შეხვედრა იმუნიზაციის შესახებ კანონმდებლობის გაუმჯობესებასთან დაკავშირებით. შეხვედრის მიზანს წარმოადგენდა ქვეყნების მხრიდან იმუნიზაციის საკანონმდებლო და მარეგულირებელი გამოცდილების გაზიარება იმუნიზაციის მოცვის, ვაქცინების შესყიდვისა და დაფინანსების კუთხით და მოწვეულ საერთაშორისო ექსპერტებთან დისკუსია საუკეთესო პრაქტიკის შესახებ (2017 წელი, თბილისი)
· საქართველოს პარლამენტის ჯანმრთელობისა და სოციალური დაცვის კომიტეტთან თანამშრომლობით, იმუნიზაციის პროგრამის შედეგებისა და მდგრადობის განხილვა დაინტერესებულ მხარეებთან (2016 წელი, თბილისი)
· იმუნიზაციის პროგრამის მდგრადობისათვის პარლამენტარებისა და ჯანდაცვის სამინისტროს წარმომადგენელთა საერთაშორისო კოლოკვიუმი მსოფლიოს 22 ქვეყნის, მათ შორის საქართველოს მონაწილეობით. გაზიარებული იქნა ქვეყნების საუკეთესო პრაქტიკები და მიღწევები იმუნიზაციის პროგრამაში (2016 წელი, კატმანდუ).
· სამუშაო შეხვედრა იმუნიზაციის მდგრადი დაფინანსების შესახებ საქართველოს ჯანდაცვის სამინისტროს, პარლამენტის, ფინანსთა სამინისტროს, ადგილობრივი მთავრობის, პირველადი ჯანდაცვისა და იმუნიზაციის დარგის პროფესიონალების მონაწილეობით. შეხვედრის მიზანს წარმოადგენდა ახალი ვაქცინების შემოტანასთან დაკავშირებით იმუნიზაციის პროგრამისათვის საჭირო გაზრდილი ბიუჯეტის ადვოკატირება (2015 წელი, ბორჯომი)
· კვლევა იმუნიზაციის მოცვის გაუმჯობესების ინტერვენციებსა და რეგულირების მექანიზმებზე (2017-2018)  
ამასთან, საბინის ვაქცინის ინსტიტუტის ბაზაზე შექმნილია იმუნიზაციის მენეჯერების საერთაშორისო ასოციაცია, რომელიც აერთიანებს მსოფლიო მასშტაბით იმუნიზაციის პროგრამის მენეჯერებს და ტექნიკურ პერსონალს საერთაშორისო გამოცდილების გაზიარების, იმუნზიაციაზე მტკიცებულებების შესახებ ინფორმირებისა და უნარ-ჩვევების ამაღლების მიზნით. საქართველოს ჩართულია ასოციაციაში და მონაწილეობას იღებს პერიოდულ სამუშაო შეხვედრებში.  


